
（ciep geiz gonq）Miz ngoenz ndeu, Lwgndaem baenz ngoenzcungj mbouj raen ngaeuz duzmeuzhau, daengzbanhaemh cij raen duzmeuzhau daejfwtfwt daeuj rade:“Go’ndaem, gou ngaiz bouxcawj dawz bae iem,seizneix ndang gaenq canz lo. ”

“A! Mwngz guh loek gijmaz saeh hawjbouxcawj baenzneix fad mwngz ha?”Duzmeuzhauhan sing daemqdetdet:“Gou rox guh loek gijmaz?Yaek gangj loek, couh dwg cihgeij mingh hoj, sengokdaeuj couh dwg duz hawj vunz guhcaemz. Mboujlumj sou nei miz bonjsaeh gwn haeux baihrog, roxgaeb nou, bang bouxcawj faen you, mbouj hawj vunzguenj din guenj ga. Gou dwg duz nyex naj vunz riucij ndaej gwn.”Duzmeuzhau gangj sat, couh vaiqvaiqbuet bae gyae lo.Daj ngoenzhaenx hwnj, duzmeuzhau bienq lo,mbat raen Lwgndaem couh gangjvah samsamseiqseiq, nyex ndaej Lwgndaem naj ndaemfwtfwt.Gizsaed, duzmeuzhau ndawsim gig haemz, de dwglau bouxwnq rox gij in de, couh lumj ukhaw nei gaebdeng bouxlawz ndaq boux de. Duzmeuzhau ndawsimgag naemj, gou mbouj ndei gvaq, gou hix mbouj hawjsou ndei gvaq.Haemh ndeu mbwn ngamq laep, Lwgndaem dajbaihrog ma ranz, meh de muengz beng de ndoj haeujaen ranz gox bae.“Meh, ok gijmaz saeh baenzneixvueng?”Lwgndaem roxnyinh geizheih, ukgyaeujyaep he baenq mbouj gvaqdaeuj.
“Lwg ha, meh gangj cien baez fanh baez mwngzcungj mbouj dingq haeuj rwz. Hozhaenz meuzhauyouq ndwi daenj luemj, dam gwn dam liuh, ciengxndang bizbwtbwt hawj vunz ndiep. Seizneix mizgoeng geq naj yak sim doeg he hwnj ranz daeuj rabouxcawj, yaek guh aen byaek heuhguh raemxdanglungz fungh guk ndeu, couh dwg aeu nohmeuz、nohngwz、nohgaeq itheij aeuq raemxdang. Mehbaenzlawz mbouj you mingh mwngz ha?”Lwgndaemdingq le dinfwngz cungj saenz caez, daengz haeuxhix mbouj gwn, couh cacoemj bwq bae baihrog, ndojhaeuj goengqbya youh sang youh fwz bae. Bouxcawjra dai hix ra mbouj raen Lwgndaem, couh mboujguenj de lo. Lwgndaem youq goengqbya ndaw lueglaeg haenx gag dwknou gwn cengqgengz gvaqngoenz. Hoeng miz seiz fwn doek mbouj dingz,duznou mbouj okdaeuj, de couh ngaiz iek lo.Lwgndaem mbat ngeix daengz gij vah daxmeh, cungjloq fangzhwnz yak.Miz haemh he, Lwgndaem siengj meh ninzmbouj ndaek, caegcaeg buet dauq ranz. Ngamqdaengz bakdou, de couh bungz deng duz ngwzlaux

he cingq ndonj haeuj gehdou bae, danghnaeuzmbouj gaeb roxnaeuz neb duzngwz okbae, bouxcawjcouh miz nanh lo. Lwgndaem baez daih’it bungzdeng ngwzlaux, aensim de saenzdetdet, dinfwngz hixunq lo, dwglau dangqmaz, hoeng de ngeix daengzbouxcawj gaxgonq ndiep mehlwg de lailai, de caengzndaej bauqdap, de couh miz rengz lo, de fwt saethwnjdaeuj, raemhrwd buekmingh gaemhdawz aengyaeuj duzngwz. Duzngwz laux cak dai, yaek fanjhaeb Lwgndaem, Lwgndaem dai hix mbouj soengbak, songde mwngz gaemh gou cak hoenx ndaej gighaenq. Meh Lwgndaem dingqnyi le, sikhaek buetgvaqdaeuj bang Lwgndaem, mehlwg caezsim gaebdawz duzngwz laux:“Meh, raeuz dwkhingz lo.”Lwgndaem baeg ndaej doix roengz gwnz namh,hoeng de roxnyinh miznaj dangqmaz. Ngoenzdaihngeih, bouxcawj hwnqmbonq raen miz duzngwzlaux ndeu dai youq henz ranz, de doeksaet yat,cazyawj seiqhenz, couh raen Lwgndaem dauq ranzlo, gwnz ndang lij nem miz haujlai lwed, bouxcawjcouh rox dwg Lwgndaem gouq mingh de lo.Bouxcawj gamjdoengh dangqmaz, sikhaek hai ci dozLwgndaem bae hawj canghyw genjcaz. Canghywdingq gij goj Lwgndaem sat, hix daengj mehfwngzhaenh: “Duzmeuzndaem caen singqlingz, roxbauqaen, ak gvaq bouxvunz uknaeuh bw.”Bouxcawjdingq le naj fwt nding lo, gag daj aen naj cihgeijbaba:“Aensim gou caen dwg hawj youz myox lo,dingq vunz yoeg geij coenz couh ienuengj Lwgndaemguh saehvaih, hozndat lij yaek dawz de bae gai dem.Caeklaiq aen mbwn hai da, mboujne Lwgndaemcouh dai da mbouj laep lo.”

Lwgndaem sieng ndei dauq ranz mbouj geijnanz, couh yawjraen duzmeuzhau gaxgonq daekeiqhaenx cingq ndoj youq henz ranz bakdou daejswtswt,gyaeuj hix mbouj gamj ngiengx.“Mwngz vihmazdaej?”Lwgndaem geizheih cam. Duzmeuzhau han:
“Bouxcawj ndaq gou sim mbouj cingq, hawj deienuengj mwngz, lij yiemz gou mbouj guhhong, hawjde sinhoj guenj, neb gou ok dou lo. Gou mbouj roxgag ra gwn, ngoenzlaeng baenzlawz ciengx minghha?”Duzmeuzhau doq gangj doq uet raemxda.“O,mbatneix mwngz hix simvueng la? Mbouj ndaq goudwg bouxdoj uknaeuh la? Mwngz vaih mingzdaeuzgou, mwngz hab deng fad.” Lwgndaem raenduzmeuzhau doeknanh, de roxnyinh caen biuhhoz.
“Go’ndaem, gaxgonq dwg nuengx da mengz, goungaiz dawz bae iem bienq canz lo, aensim mboujndei gvaq, dawz mwngz daeuj okheiq, dwg gou guhmbouj deng, mwngz bouxvunz laux aek gvangq, gaejdawz haeuj sim lo. Gou lij yaek baengh mwngz songou goengfou dwknou ciengxbak, gaej yiemz goubamz bw. Danghnaeuz mwngz mbouj guenj gou, goudiuq dah dai suenq lo.”Duzmeuzhau daej dai daejlix, doekcaw dangqmaz. Lwgndaem dingqduzmeuzhau gangj geij coenz vah ndei, youh hojlienzduzmeuzhau mbouj miz bonjsaeh ra gwn, hix simunq lo, de doq bang duzmeuzhau uet raemxda, doqgangj:“Mwngz mbouj guh bouxgik, miz maz hagmbouj rox ne? Meuzhau meuzndaem, gaeb ndaejduznou couh dwg meuz ak.”Duzmeuzhau dingq lengaek gyaeuj dekdek riu lo, gwnz naj de lij venj mizraemxda dem.

sawcuenh lwgnyezsawcuenh lwgnyez

LwgndaemLwgndaem

“Dauqma la！ Vaiqvaiq, gwn caeuz la!”Daxmeh doq yungh dox uet fwngz, doq hemqdaihgya gwn caeuz.Seizneix, mbwn laep lo, gou cuengq roengzdaehsaw. Youq ndaw ronghdaeng raeujrub, daihgyahomh naengh youq henz daiz.Daxda daj ndaw ranzdajcawj dawz deb byaekdoeksat okdaeuj: Dangbyacaek. Heiqhom dangbyasanq hai, biu rim ndaw ranz, fwi ndat youq ndawvanj swngngeungeu, heiq hom hopheux youq henzndaeng.
“Daeuj, gwn dangbya lo.”Daxmeh daek moixboux byongh vanj dang:“Vaiq, daihgya gwn dangndat, dang ndat cij ndeigwn.”Dou dawz hwnjdangbya ndat, doq siujsim sisi boq heiq, doqmenhmenh ndoet. Gij dang youh raeuj youh feih,ginggvaq conghhoz, cig daengz ndaw dungx, ndawdungx raeujfwd, hawj gij heiq ndit ndaw ndang cungjsanq liux, seizneix, raq raeuj ndeu nyoengx daengzdaengx aenndang, hawj vunz muenxcuk simnet.Daxmeh cuengq vanj roengz, simgip cam:

“Feihdauh baenzlawz yiengh? Gou youq gwnz sibinzsoujgih hag, banringz couh hainduj ngauz lo……”
“Daxmeh, dang neix feihdauh sien lai lo,dinfwngz dajcawj mwngz youh daezsang lo.”Gousing hung danq.
“Sien dahraix!”Daxdaiq riengz bak naeuz.
“Gou yawj dahlwg raeuz ngauz dangbya lijndeigwn gvaq diemqgwnhaeux baihrog gai haenx

bw!”Daxda ndoet gaemz laeujhau ndeu gangj,caemhcaiq daengj lwgfwngzmeh haenh.Daxmeh yawj yienghneix, najnyaenq gangj:
“Daihgya haengj couh baenz!”Daxda youh ndoet gaemz laeujhau ndeu, songgemj gaenq loq hoengz, ciep gangj:“Siengjsiengj ciblai bi gaxgonq, raeuz dwk ndaej bya byawz sij ndaejgwn ha, cungj dwg cuengq roengz ndaw daemzbaihnaj ranznamh bae ciengx, daengz ngoenz baehaw, caiq dwk bya roengz rieng le, naengh ruz dawzbae doiqnaj hamq gai……”

“Hoeng seizneix fuengbienh lai lo, cauhsilajlaeuz gijmaz cungj miz.”Daxda riuriu, riengzlaengnip gaiq gauva’gveiq ndeu dwk haeuj bak.
“Mbouj gangj lo, mbouj gangj lo, gij gauva-gveiq neix caen diemz, daihgya gwn, cungj gwn!”
“Haenx gou hix daeuj gangjgangj!”Gwn gaiqgauva’gveiq ndeu le gou gangj.
“Daj hwnj le cuhcungh, nyinhrox caeuq siujyozcix mbouj ityiengh lo！ Seiz hwnj siujyoz, seizgancouh lumj gij raemx ndaw haijmenz, nyaenjnyaenjcouh miz, hoeng daengz le cuhcungh couh mboujityiengh lo, seizgan gvaq ndaej vaiqvet, nyinhroxbaenzlawz mbaet cungj mbouj gaeuq yungh.”Goudoq nip byaek doq gangj, gwn haeux cix gagbaenzgwn vaiqvit.
“Daxda, gou gig siengjngeix doengh ngoenzseiz lij iq caeuq mwngz langh yiengz haenx……”Gou cuengq vanj haeux roengz, swnh fwngz dawz

gaiq gauva’gveiq ndeu,“mbouj gangj lo, gou yaekbae sij cozyez lo, sou menhmenh gwn.”Youq ndaw ranzsaw sij cozyez, sing raemx laeswiq vanj biu daengz henz rwz.Gou nyaenx mbouj ndaej damz: Seizgan mbinbae, ndwenngoenz louz mbouj youq ha! Seizneix,gyoengqvunz baenzngoenz nyaengq hagsib、guhhong,cij ndaej youq henz daiz gwnhaeux cej geij coenz,gyaulouz mbat gamjcingz ndeu, yungh daeuj nai gijdwgrengz swhgeij. Raeuz gvaq ndwenngoenz, gijmaqmuengh cungj youq mwh gwn caeuz ndatfwdfwdneix ha!
(Don Sizyauz raiz / Lingz Hinghningz hoiz)

